
ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭ 
(ᐊᖏᕈᑕᐅᔪᖅ ᒫᑦᓯ 14, 2017) 

 
ᑖᓐᓇ ᑲᒥᓴᓇᖓ ᓄᓇᕗᒻᒥᑦ, ᐅᖃᐅᑦᔭᐅᓂᒃᑯ ᐊᒻᒪᓗ ᐊᖏᕐᓂᑯᑦ ᒪᓕᒐᓕᐅᕐᕕᒥ, 
ᐊᑐᓕᖅᑎᑕᐅᔪᑦ ᒪᓕᒡᓗᒋᑦ: 
 
 
1. ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭ ᑖᓐᓇ ᐋᖅᑭᒋᐊᖅᑕᐅᔪᑦ ᐱᖁᔭᖅ. 
 
2. ᐱᖁᔭᖅ ᓇᓗᓇᐃᒃᑯᑕᖓ ᐊᓯᔾᔨᖅᑕᐅᔪᖅ ᐃᑯᐊᓪᓚᑕᐃᓕᒪᑎᑦᓯᒪᓂᕐᒧᑦ ᐱᖁᔭᖅ. 
 
3. ᐃᓚᖓ 1-ᒥᒃ ᐋᖅᑭᒋᐊᖅᑕᐅᔪᖅ ᐃᓚᒋᐊᖅᑕᐅᓗᓂ ᒪᓕᓪᓗᒋᑦ ᑐᑭᖏᑦ ᑎᑎᖅᑲᑦ 
ᐋᖅᑭᐅᒪᓂᖏᑦ ᒪᓕᒡᓗᒋᑦ: 
 
“ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ” ᑐᑭᓕᒃ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ ᐋᖅᑭᒃᑕᐅᔪᑦ 
ᐊᖏᕈᑕᐅᓯᒪᔪᒥ ᐃᓚᖓ 5.01-ᒥᒃ; (fire protection plan) 
 
4. ᐃᓚᖓ 3-ᒥᒃ ᐋᖅᑭᒋᐊᖅᑕᐅᔪᖅ 

(a) ᓈᓴᐅᑎᓕᒃᓱᑲᓐᓂᕐᓗᒋᑦ ᐃᓚᖓᓃᑦᑐ ᐃᓚᒃᑲᓂᖓᓅᖓᕐᓗᒋᑦ 
3(1)−ᒥᒃ; ᐊᒻᒪᓗ 

(b) ᐲᖅᑕᐅᓗᑎᑦ ᐊᕕᒃᑐᖅᓯᒪᔪᓂ (1)(d) ᐊᒻᒪᓗ (1)(d.1)−ᒥᒃ; 
(c) ᐲᖅᑕᐅᓗᑎᑦ “ᖁᖁᐊᕈᑎᖏᑦ ᐊᒻᒪᓗ” ᐃᓚᖓᑕ ᐊᕕᒃᑐᖅᓯᒪᔪᑦ 

(1)(f)(iii); 
(d) ᐲᖅᑕᐅᓗᑎᑦ “ᐊᒻᒪᓗ ᐃᓗᐊᓂ ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᖓᓂ 

ᓴᓇᔭᐅᓯᒪᔪᑦ, ᓇᔪᖅᑕᐅᔪᓂ ᐅᕝᕙᓘᓐᓃᑦ ᓇᒻᒥᓂᖁᑎᐅᔪᓂ” ᑕᐃᑲᓂ 
ᐃᓚᖓᑕ ᐊᕕᒃᑐᖅᓯᒪᔪᓐ (1)(f)(vi); ᐊᒻᒪᓗ 

(e) ᐃᓚᒋᐊᖅᓯᒪᔪᑦ ᒪᓕᓪᓗᒋᑦ ᑭᖑᓂᐊᒍ ᐃᓚᒃᑲᓐᓂᖓᓂ (1)−ᒥᒃ: 
 
ᐱᔪᓐᓇᐅᑎᖏᑦ ᐃᖅᑲᓱᕐᓗᒋᑦ ᓄᓇᓕᖕᓂᑦ 
 (2) ᖃᑦᑎᕆᔨᒃᑯᑦ ᐊᖏᔪᖅᑳᖓᑦ ᐃᒪᐃᔪᓐᓇᖅᑐᖅ 

(a) ᓄᓇᓖᑦ ᐅᖃᐅᔾᔪᖅᑕᐅᓪᓗᑎᒃ ᐊᒻᒪᓗ ᓇᓗᓇᐃᒃᑯᑎᖃᕐᓗᑎᒃ ᑐᕌᖓᔪᓄᑦ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ; 

(b) ᓄᓇᓖᑦ ᐃᓕᓐᓂᐊᖅᑎᑕᐅᓗᑎᒃ ᑐᕌᖓᔪᓄᑦ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ; 

(c) ᑐᓂᔭᐅᓪᓗᑎᑦ ᓄᓇᓖᑦ ᓱᓇᒃᑯᑖᑦ ᐊᒻᒪᓗ ᐃᑭᔾᔭᐃᑯᑎᓐᓂ ᐊᑐᖅᑕᕙᒃᑐᑦ 
ᑐᕌᖓᔪᓄᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ 
ᐅᕝᕙᓘᓐᓃᑦ ᓄᓇᓕᖕᓄᑦ ᑐᓂᓯᓗᑎᒃ ᑮᓇᐅᔭᓂ ᑖᒃᑯᐊ ᐱᔾᔪᑕᐅᑎᓪᓗᒋᑦ; 

(d) ᐊᐅᓚᓂᖃᐃᓐᓇᕐᓗᑎᒃ, ᐅᕝᕙᓘᓐᓃᑦ ᑮᓇᐅᔭᓂ ᑐᓂᓯᓪᓗᑎᒃ 
ᑲᔪᓯᔾᔪᑎᒃᓴᓐᓂ, ᓄᓇᓕᖕᓄᑦ ᓱᓇᒃᑯᑖᖅᑖᕈᑎᓄᑦ ᐊᒻᒪᓗ ᐃᒡᓗᖁᑎᐅᔪᓄᑦ 
ᑐᕌᖓᔪᓄᑦ ᐃᑭᑦᑕᐃᓕᒪᑎᑦᑎᓂᕐᒧᑦ ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ; 

(e) ᓄᓇᓖᑦ ᓇᓪᓕᐊᒍᑐᐃᓐᓇᖅ ᐊᓯᖏᑎᒍ ᑮᓇᐅᖃᖅᑎᑦᑎᔾᔪᑏᑦ ᐅᕝᕙᓘᓐᓃᑦ 
ᑮᓇᐅᔭᖃᕆᐊᖃᖅᑎᑦᑎᔪᑎᒋᔭᖓ ᑖᑦᓱᒪ ᖃᑦᑎᕆᔨᒃᑯᑦ ᐊᖏᔪᖅᑳᖓᑦ 
ᐃᓱᒪᓕᐅᕈᑎᒋᔭᖓ ᐃᑲᔪᒋᐊᖃᕐᓂᖏᓐᓄᑦ ᑖᒃᑯᐊ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐊᒻᒪᓗ ᐃᑯᐊᓪᓚᑕᐃᓕᒪᓂᕐᒧᑦ ᐊᒻᒪᓗ ᐱᓕᕆᐊᖑᕙᒃᑐᑦ; 

(f) ᐃᓯᕈᑏᑦ ᐊᖏᖅᑕᐅᓯᒪᔪᑦ ᓄᓇᓕᖕᓂᑦ ᓇᓪᓕᐊᒍᑐᐃᓐᓇᖅ ᑐᕌᖓᔪᑦ 
ᐊᕕᒃᑐᖅᓯᒪᔪᓂ (a) ᑎᑭᐅᑎᓪᓗᒍ (e)−ᒧᑦ. 

 
(f) ᐊᕕᒃᑐᖅᓯᒪᔪᓂ (2)(a)-ᒥᒃ ᐃᓚᒋᐊᖅᑕᐅᓗᓂ, “ᐱᖃᓯᐅᑎᔪᒃ 

ᐃᑯᐊᓪᓚᑕᐃᓕᒪᓂᕐᒧᑦ ᐹᕐᓇᐅᑏᑦ” ᑭᖑᓂᐊᒍ “ᐃᑯᐊᓪᓚᑕᐃᓕᒪᓂᕐᒧᑦ”. 
 
 
5. ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᑭᖑᓂᐊᒍ ᐃᓚᖓᓂ 5-ᒥᒃ: 
 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ 
5.01. (1) ᓄᓇᓕᓕᒫᑦ ᐋᖅᑭᒃᓱᐃᓪᓗᑎᑦ ᐊᒻᒪᓗ ᐊᐅᓚᓂᖃᐃᓐᓇᕐᓗᑎᒃ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᓐᓂᑦ ᓄᓇᓕᖕᓄᑦ ᑖᓐᓇ ᐊᖏᒍᑎᐅᓯᒪᔪᒃᑯᑦ ᒪᓕᒐᕋᓛᓂᑦ. 
 
ᐱᔾᔪᑎᖏᑦ, ᐃᓗᓕᖏᑦ ᐊᒻᒪᓗ ᐊᖏᖅᑕᐅᓂᖏᑦ 

(2) ᑖᓐᓇ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎ ᐃᒪᐃᓕᖓᓪᓗᓂ 
(a) ᐊᑐᐃᓐᓇᐅᑎᒃᓯᓗᑎᒃ ᓈᒻᒪᒋᔭᐅᔪᓂ ᑖᒃᑯᐊ ᐃᑯᐊᓪᓚᑕᐃᓕᒪᓂᕐᒧᑦ 

ᐃᓗᐊᓂ ᓄᓇᓕᖕᓂᑦ; 
(b) ᒪᓕᒃᑕᐅᓗᑎᑦ ᑖᒃᑯᐊ ᒪᓕᒐᕋᓛᑦ; ᐊᒻᒪᓗ 
(c) ᐊᖏᕈᑕᐅᓚᐅᖅᑎᓪᓗᒍ ᐱᖁᔨᕗᖔᕈᑎᒃᑯᑦ ᑲᑎᒪᔨᖏᓐᓄᑦ ᓄᓇᓕᖕᓂᑦ.  

 
ᑐᓂᔭᐅᔪᑦ ᐊᖏᕈᑏᑦ 

(3) ᓄᓇᓕᖕᓂᑦ ᐋᖅᑭᒃᓱᐃᓪᓗᑎᑦ ᐅᕝᕙᓘᓐᓃᑦ ᐋᖅᑭᒋᐋᕆᓗᑎᒃ ᑖᒃᑯᓂᖓ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂᒃ, ᐅᕝᕙᓘᓐᓃᑦ ᐃᓚᖓᑎᒍ ᒪᓕᒐᕋᓛᑦ, 
ᒪᓕᒃᑲᓐᓂᕈᓐᓇᕐᓂᖏᓐᓄᑦ ᐊᖏᒃᑲᓐᓂᕈᓂ ᑕᐃᑲᓂ ᐊᑐᖅᑕᐅᕙᑐᓄᑦ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᖏᓐᓂᑦ, ᓄᓇᓖᑦ ᑐᓂᓯᓪᓗᑎᑦ ᐸᕐᓇᐅᑎᓐᓂ ᑖᑦᓱᒧᖓ ᖃᑦᑎᕆᔨᒃᑯᑦ ᐊᖏᔪᖅᑳᖓᓄᑦ 
ᑖᑦᓱᒧᖓ ᐊᖏᕈᑎᐅᓂᐊᖅᑐᒥ. 

ᐊᖏᕈᑏᑦ ᐊᒻᒪᓗ ᑎᓕᓯᔾᔪᑏᑦ 
(4) ᑭᓯᐊᓂ ᑖᓐᓇ ᖃᑦᑎᕆᔨᒃᑯᑦ ᐊᖏᔪᖅᑳᖓᑦ ᓈᒻᒪᓴᕈᓂ ᑖᒃᑯᓂᖓ 

ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ ᑐᓂᔭᐅᓯᒪᔪᓄᑦ ᐃᓚᒃᑲᓐᓂᖓᓂ (3)−ᒥᒃ ᒪᓕᓪᓗᒋᑦ 
ᒪᓕᖁᔭᐅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ, ᑖᓐᓇ ᖃᑦᑎᕆᔨᒃᑯᑦ ᐊᖏᔪᖅᑳᖓ ᐃᒪᐃᔪᓐᓇᖅᑐ 
  (a) ᐊᖏᕈᑎᖃᕐᓗᓂ ᑖᒃᑯᓂᖓ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ; 

ᐊᒻᒪᓗ 
(b) ᐊᑐᐊᖅᑕᐅᓯᒪᔪ ᐃᓚᒃᑲᓐᓂᖓᓂ (6)−ᒥᒃ, ᐋᖅᑭᒃᓱᐃᓗᑎᒃ 

ᐊᑐᖅᑕᐅᓪᓚᕆᒋᐊᓖᑦ ᑖᑯᐊ 
(i) ᐃᓘᓐᓇᖏᓐᓂᒃ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ, 

ᐅᕝᕙᓘᓐᓃᑦ 
(ii) ᓇᓕᐊᒍᑐᐃᓐᓇᖅ ᐃᓚᒋᔭᐅᔪᑦ ᐃᑯᐊᓪᓚᑕᐃᓕᒪᓂᕐᒧᑦ 

ᐸᕐᓇᐅᑎᖏᓐᓂᑦ ᒪᓕᓪᓗᒋᑦ ᒪᓕᖁᔭᐅᓯᒪᔪᑦ ᐃᓚᒃᑲᓐᓂᖓᓂ 
(2)−ᒥᒃ, ᑖᓐᓇ ᓇᓗᓇᐃᖅᑕᐅᓯᒪᔪᖅ ᑖᒃᓱᒪᐅ ᐊᖒᑉ ᐅᕝᕙᓘᓐᓃᑦ 
ᐊᕐᓇᐅᑉ. 

 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ ᐋᖅᑭᒃᑕᐅᓯᒪᔪ ᑖᑦᓱᒪ ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓄᑦ 

(5) ᐊᑐᐊᖅᑕᐅᓯᒪᔪᑦ ᐃᓚᒃᑲᓐᓂᖓᓂ (6)−ᒥᒃ, ᑭᓯᐊᓂ ᓄᓇᓕᖕᓂᑦ ᑐᓂᔭᐅᓂᙱᒃᑯᓂ 
ᑖᒃᑯᓂᖓ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂ ᑖᑦᓱᒧᖓ ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓄᑦ 
ᐃᓚᒃᑲᓐᓂᖓᓂ (3)ᒥᒃ, ᐅᕝᕙᓘᓐᓃᑦ ᑖᓐᓇ ᖃᑦᑎᕆᔨᒃᑯᑦ ᐊᖏᔪᖅᑳᖓᑦ ᓈᒻᒪᒃᓴᙱᑯᓂ 
ᑖᒃᑯᓂᖓ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂ ᑐᓂᔭᐅᓯᒪᔪᓄᑦ ᓄᓇᓕᖕᓂᒃ ᑕᐃᑲᓂ 
ᐃᓚᒃᑲᓐᓂᖓᓂ (3)−ᒥᒃ ᒪᓕᓪᓗᒋᑦ ᒪᓕᖁᔭᐅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ, ᖃᑦᑎᕆᔨᒃᑯᑦ 
ᐊᖏᔪᖅᑳᖓᑦ ᐃᒪᐃᔪᓐᓇᖅᑐ 

(a) ᐋᖅᑭᒃᓱᐃᓪᓗᓂ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂᒃ ᑖᒃᑯᓄᖓ 
ᓄᓇᓕᖕᓄᑦ ᒪᓕᓪᓗᒋᑦ ᒪᓕᖁᔭᐅᓯᒪᔪᑦ ᐊᕕᒃᑐᖅᓯᒪᔪᓂ (2)(a) ᐊᒻᒪᓗ 
(b)−ᒥᒃ; ᐊᒻᒪᓗ 

(b) ᐋᖅᑭᒃᓱᐃᓪᓗᓂ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂᒃ 
ᐊᑐᖅᑕᐅᓪᓚᕆᒋᐊᓕᖕᓂᑦ. 

 
ᒪᓕᖁᔭᐅᓯᒪᔪ ᐅᖓᑎᒃᑲᓐᓂᐊᒍ ᐱᑕᖃᙱᑐᑦ 

(6) ᑖᓐᓇ ᖃᑦᑎᕆᔨᒃᑯᑦ ᐊᖏᔪᖅᑳᖓᑦ ᐋᖅᑭᒃᓱᐃᓂᐊᙱᓚᖅ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᓐᓂᑦ, ᐅᕝᕙᓘᓐᓃᑦ ᐋᖅᑭᒃᓱᐃᓪᓗᑎᒃ ᐊᑐᖅᑕᐅᓪᓚᕆᒋᐊᓕᖕᓂᒃ ᓇᓪᓕᐊᒍᑐᐃᓐᓇᖓᓂ 
ᐃᓚᒋᔭᖓᑕ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂᒃ, ᐅᖓᑎᒃᑲᓐᓂᐊᒍ ᒪᓕᖁᔭᐅᓯᒪᔪᓂ ᑕᐃᑲᓂ 
ᐊᕕᒃᑐᖅᓯᒪᔪᓂ (2)(a)-ᒥᒃ ᐅᕝᕙᓘᓐᓃᑦ (b)−ᒥᒃ. 

ᐊᑐᓕᖁᔭᐅᔪᑦ 
(7) ᓄᓇᓕᖕᓂᒃ, ᑖᒃᑯᐊ ᐃᖅᑲᓱᕐᓗᒋᑦ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ ᐊᖏᕈᑕᐅᓯᒪᔪᑦ 

ᐃᓚᒃᑲᓐᓂᖓᓂ (4)−ᒥᒃ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᓂ (5)−ᒥᒃ, 
(a) ᐊᑐᓕᖁᔨᔪᑦ ᐊᑐᖅᑕᐅᓪᓚᕆᒋᐊᓕᖕᓂᒃ ᐃᓚᖓᓂ ᐃᑯᐊᓪᓚᑕᐃᓕᒪᓂᕐᒧᑦ 

ᐸᕐᓇᐅᑎᓂᒃ; ᐊᒻᒪᓗ 
(b) ᐊᑐᓕᖅᑎᑦᑎᔪᓐᓇᖅᑐᑦ ᐊᑐᖅᑕᐅᓪᓚᕆᒋᐊᖃᙱᑐᓂ ᐃᓚᖓᓂ, ᑭᓯᐊᓂ 

ᐱᑕᖃᑐᐊᖅᐸᑦ, ᑖᓐᓇ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂᒃ. 

ᒪᓕᒐᓕᐅᕐᓂᕐᒧᑦ ᐱᖁᔭᖅ 

(8) ᒪᓕᒐᓕᐅᕐᓂᕐᒧᑦ ᐱᖁᔭᖅ ᐱᔾᔪᑎᖃᙱᑐᖅ ᑖᑦᓱᒧᖓ ᐃᑯᐊᓪᓚᑕᐃᓕᒪᓂᕐᒧᑦ 
ᐸᕐᓇᐅᑎᓐᓂᒃ. 
 
ᑭᒃᑯᑐᐃᓐᓇᕐᓄᑦ ᐱᔭᐅᔪᓐᓇᕐᓗᑎ ᐃᑭᑦᑕᐃᓕᒪᒐᓱᐊᕐᓂᕐᒧ ᐸᕐᓇᐅᑎᓐᓂᑦ 
 (9) ᓄᓇᓖᑦ ᐊᑐᐃᓐᓇᐅᒪᑎᑦᑎᔪᓐᓇᖅᑐᑦ ᐊᔾᔨᒋᔭᐅᔪᒥᒃ ᓄᓇᓕᖓᑕ 
ᐃᑭᑦᑕᐃᓕᒪᒐᓱᐊᕐᓂᕐᒧ ᐸᕐᓇᐅᑎᖓᓂ ᕿᒥᕐᕈᔭᐅᕈᓐᓇᖁᓪᓗᒍ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᕐᓄᑦ 
ᐊᓪᓚᕕᒋᔭᐅᔪᓄᑦ ᓄᓇᓕᖕᓂ ᐃᖅᑲᓇᐃᔭᕐᓇᐅᑎᓪᓗᒍ ᐅᓪᓗᒃᑯ. 
 
6. (1) ᐊᕕᒃᑐᖅᓯᒪᔪᓂ 12(1)(h)-ᒥᒃ ᐋᖅᑭᒋᐊᖅᑕᐅᔪᑦ ᐃᓚᒋᐊᖅᑕᐅᓗᑎᒃ 
“ᒪᓕᒐᖃᕆᐊᖃᕐᑎᓪᓗᒋᑦ” ᑭᖑᓂᐊᒍ “ᐋᖅᑭᒃᓯᕕᐅᓪᓗᑎᒃ ᐊᒻᒪᓗ ᐊᑐᓕᕐᓗᒍ”. 
 
 (2) ᐊᕕᒃᑐᖅᓯᒪᔪᓂ 12(4)(e)-ᒥᒃ ᑖᓐᓇ ᐲᖅᑕᐅᔪᖅ ᐊᒻᒪᓗ ᒪᓕᓪᓗᒋᑦ 
ᑭᖑᕐᕕᑕᐅᔪᑦ: 
 

(e) ᕿᒥᕐᕈᔭᐅᔪᓐᓇᕐᓂᖓ ᐅᕝᕙᓘᓐᓃᑦ ᕿᒥᕐᕈᑲᓐᓂᕈᓐᓇᕐᓂᖅ ᑖᑦᓱᒪ 
ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓄᑦ ᐃᓚᖓᓂ 14-ᒥᒃ. 

 
7. ᐃᓚᖓᓂ 15-ᒥᒃ ᑖᓐᓇ ᐲᖅᑕᐅᔪᖅ ᐊᒻᒪᓗ ᒪᓕᓪᓗᒋᑦ ᑭᖑᕐᕕᑕᐅᔪᑦ: 
 

ᕿᒥᕐᕈᔭᐅᓂᖅ ᐊᒻᒪᓗ ᕿᒥᕐᕈᔭᐅᑲᓐᓂᕈᓐᓇᕐᓃᑦ ᑎᓕᓯᔾᔪᑎᒃᑯᑦ 
 
ᕿᒥᕐᕈᓂᖅ ᑎᓕᓯᔾᔪᑎᓂ ᑖᒃᑯᓇᖓ ᐃᑲᔪᖅᑎᖓᓄᑦ ᖃᑦᑎᕆᔨᒃᑯᑦ ᐊᖏᔪᖅᑳᖓᑕ ᐅᕝᕙᓘᓐᓃᑦ 
ᓄᓇᖃᕐᕕᒋᔭᒥᓂᒃ ᐃᑲᔪᖅᑏᑦ 
14.  (1) ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᐃᓱᒪᓕᐅᕈᑕᐅᓪᓗᓂ ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ 
ᐋᖅᑭᒃᑕᐅᓯᒪᔪᓂ ᐱᖁᔭᖅᑎᒍ ᑖᑦᓱᒪ ᐃᑲᔪᖅᑎᖓᓄᑦ ᖃᑦᑎᕆᔨᒃᑯᑦ ᐊᖏᔪᖅᑳᖓᑕ ᐅᕝᕙᓘᓐᓃᑦ 
ᓄᓇᖃᕐᕕᒋᔭᒥᓂᒃ ᐃᑲᔪᖅᑏᑦ ᑐᕌᖓᒍᓐᓇᖅᑐᖅ ᐃᓱᒪᓕᐅᖅᑎᐅᖁᔭᐅᓪᓗᓂ ᐅᕝᕙᓘᓐᓃᑦ 
ᑎᓕᓯᔾᔪᑎᒃᑯᑦ ᕿᒥᕐᕈᔭᐅᖁᔭᐅᔪᑦ ᑖᑦᓱᒧᖓ ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓄᑦ ᑎᑎᖅᑲᖁᑎᒍ 
ᑐᒃᓯᕋᕈᓐᓇᖅᑐᖅ ᐃᓗᐊᓂ ᐱᓇᓱᐊᕈᓯᐅᑉ ᑭᖑᓂᐊᒍ ᐅᓪᓗᖓᑕ ᑖᓐᓇ ᐃᓱᒪᓕᐊᖑᓯᒪᔪ 
ᐅᕝᕙᓘᓐᓃᑦ ᑎᓕᓯᔾᔪᑎᓕᐅᖅᑕᐅᔪᑦ ᑐᓂᔭᐅᓐᓂᕈᓂ ᑖᑦᓱᒧᖓ ᐃᓄᖕᒧᑦ. 

ᕿᒥᕐᕈᑲᓐᓂᕈᓐᓇᕐᓂᖅ ᑎᓕᓯᔾᔪᑎᓂᒃ ᑖᑦᓱᒪ ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓄᑦ 
(2) ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᐃᓱᒪᓕᐅᕈᑕᐅᓪᓗᓂ ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ 

ᐋᖅᑭᒃᑕᐅᓯᒪᔪᓂ ᐱᖁᔭᖅᑎᒍ ᑖᑦᓱᒪ ᖃᑦᑎᕆᔨᒃᑯᑦ ᐋᖏᔪᖅᑳᖓᑕ, ᐊᓯᐊᒍ ᓇᓗᓇᐃᖅᑕᐅᓯᒪᔪᒥ 
ᐅᕝᕙᓘᓐᓃᑦ ᐊᔾᔨᒋᙱᑕᖓᑕ ᐃᓚᖓᓂ, ᑐᕌᖓᒍᓐᓇᖅᑐᖅ ᑖᑦᓱᒧᖓ ᖃᑦᑎᕆᔨᒃᑯᑦ 
ᐊᖏᔪᖅᑳᖓᓐᓄᑦ ᕿᒥᕐᕈᑲᓐᓂᕈᓐᓇᖅᑐ ᐃᓱᒪᑦᓴᖅᓯᐅᓪᓗᓂ ᐅᕝᕙᓘᓐᓃᑦ ᑎᓕᓯᔾᔪᑎᖃᕐᓗᓂ 
ᑎᑎᖅᑲᖁᑎᒍ ᑐᒃᓯᕋᕐᓗᓂ ᑖᒃᑯᓂᖓ ᕿᒥᕐᕈᑲᓐᓂᖁᔭᐅᓪᓗᑎᒃ ᐃᓗᐊᓂ ᐱᓇᓱᐊᕈᓯᐅᑉ 
ᑭᖑᓂᐊᒍ ᐅᓪᓗᖓᑕ ᑖᓐᓇ ᐃᓱᒪᓕᐊᖑᓯᒪᔪ ᐅᕝᕙᓘᓐᓃᑦ ᑎᓕᓯᔾᔪᑎᓕᐅᖅᑕᐅᓗᓂ 
ᑐᓂᔭᐅᓐᓂᕈᓂ ᑖᑦᓱᒧᖓ ᐃᓄᖕᒧᑦ. 
 
ᐃᓗᓕᖏᑦ ᑐᓴᒐᒃᓴᐃᑦ ᐅᕝᕙᓘᓐᓃᑦ ᑐᒃᓯᕋᐅᑎᑦ 

(3) ᑖᓐᓇ ᑐᒃᓯᕋᐅᑎ ᕿᒥᕐᕈᒍᓐᓇᕐᓂᕐᒧᑦ ᐅᕝᕙᓘᓐᓃᑦ ᕿᒥᕐᕈᑲᓐᓂᖁᔭᐅᓪᓗᑎᒃ 
ᐋᖅᑭᒃᓯᒪᔭᕆᐊᓕᒃ  

(a) ᐱᔾᔪᑎᖃᑦᓯᐊᕐᓗᑎᒃ ᑐᒃᓯᕋᐅᑎᑦ; 
(b) ᓇᐃᓈᖅᓯᒪᓪᓗᒋᑦ ᓇᓪᓕᐊᒍᑐᐃᓐᓇᖅ ᓇᓗᓇᐃᖅᑕᐅᓯᒪᔭᕆᐊᓕᖕᓂᒃ 

ᑐᒃᓯᕋᐅᑎᓂᒃ; 
(c) ᑖᓐᓇ ᐃᓱᒪᓕᐊᖑᓯᒪᔪ ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ ᓄᖅᑲᖅᑎᑕᐅᓪᓗᓂ 

ᐅᕝᕙᓘᓐᓃᑦ ᐊᓯᔾᔨᖅᑕᐅᓪᓗᓂ ᑖᒃᑯᐊ; ᐊᒻᒪᓗ 
(d) ᓇᓗᓇᐃᕐᓗᒋᑦ ᑐᓴᖅᑎᑦᑎᔾᔪᑎ ᑖᑦᓱᒧᖓ ᑐᒃᓯᕋᖅᑐᒧᑦ. 

 
ᐱᕙᓪᓕᐊᓂᖓ 

(4) ᖃᑦᑎᕆᔨᒃᑯᑦ ᐊᖏᔪᖅᑳᖓᑦ ᐃᓱᒪᖅᓴᖅᓯᐅᕈᑎᒋᓪᓗᓂᐅ ᑖᓐᓇ ᑐᒃᓯᕋᐅᑎ, 
ᐱᖃᓯᐅᑎᓪᓗᓂ ᓇᓪᓕᐊᒍᑐᐃᓐᓇᖓᑎᒍ ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᖅᑲᑯᑦ 
ᓇᓗᓇᐃᖅᑕᐅᓯᒪᓂᖓ ᑐᒃᓯᕋᖅᓯᒪᔪᒻᒧᑦ ᐅᕝᕙᓘᓐᓃᑦ ᐊᑐᐃᓐᓇᐅᔪ ᑖᑦᓱᒧᖓ ᖃᑦᑎᕆᔨᒃᑯᑦ 
ᐊᖏᔪᖅᑳᖓᓐᓄᑦ ᑖᒃᑯᐊ ᐃᑲᔫᑎᖃᕈᓐᓇᖅᑐᑦ ᐅᕝᕙᓘᓐᓃᑦ ᖁᔭᓈᖅᑕᐅᓯᒪᔪᓂ 
ᓇᓪᓕᐊᒍᑐᐃᓐᓇᖅ ᐸᓯᔭᒃᓴᐅᔾᔪᑎᒃᓴᓐᓂᒃ ᑖᒃᑯᓂᖓ ᑐᒃᓯᕋᐅᑎᓂ. 
 
ᓄᖅᑲᖅᑎᑕᐅᑲᐃᓐᓇᕈᓐᓇᖏᑦᑐᑦ 

(5) ᑭᓯᐊᓂ ᐊᓯᐊᒍ ᑎᓕᓯᔾᔪᑎᖃᕐᓗᑎ ᑖᑦᓱᒪᖓ ᖃᑦᑎᕆᔨᒃᑯᑦ ᐊᖏᔪᖅᑳᖓᓄᑦ, ᑖᒃᑯᐊ 
ᑐᒃᓯᕋᐅᑏᑦ ᕿᒥᕐᕈᔭᐅᓯᒪᔪᑦ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᖅᑐᑦ ᑖᒃᑯᐊ 
ᐊᐅᓚᓂᖃᙱᑐᐃᑦ ᓄᖃᖅᑎᑕᐅᓯᒪᑲᐃᓐᓇᕈᑎᓂ ᐅᕝᕙᓘᓐᓃᑦ ᑎᓕᓯᔾᔪᑎᓂ 
ᕿᒥᕐᕈᔭᐅᔪᓐᓇᓂᕐᒧᑦ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᐅᒃᑲᓂᖅᑐᓂ. 
 
ᐊᓯᖏᓃᖔᑦᑐᑦ ᓇᓗᓇᐃᕈᑎᐅᔪᑦ 

(6) ᑭᓯᐊᓂ ᑖᓐᓇ ᖃᑦᑎᕆᔨᒃᑯᑦ ᐊᖏᔪᖅᑳᖓᑦ ᐱᔾᔪᑎᖃᒍᒪᓐᓂᕈᓂ ᑖᒃᑯᓂᖓ 
ᓇᓗᓇᐃᕈᑎᐅᔪᓂ ᐊᓯᐊᒍ ᑐᓂᔭᐅᓯᒪᔪᓂ ᑖᑦᓱᒪ ᑐᒃᓯᕋᐅᑎᓕᐅᖅᓯᒪᔪᒥ ᐃᓱᒪᒋᓪᓗᓂᐅᒃ ᑖᓐᓇ 
ᑐᒃᓯᕋᖅᓯᒪᔪᖅ, ᐊᖏᔪᖅᑳᖑᔪᖅ ᐊᑐᐃᓐᓇᐅᑎᑦᑎᔪᓐᓇᖅᑐ ᓇᓗᓇᐃᕈᑎᓂ ᑖᑦᓱᒧᖓ 
ᑐᒃᓯᕋᖅᓯᒪᔪᒧ ᐊᒻᒪᓗ ᑖᓐᓇ ᑭᐅᔾᔪᑎᖃᕐᓗᓂ ᓇᓗᓇᐃᕈᑎᒃᓴᖃᒃᑲᓂᕐᒪᖔᑦ. 

ᐃᓱᒪᓕᐊᕆᔭᐅᓯᒪᔪᑦ 
(7) ᖃᑦᑎᕆᔨᒃᑯᑦ ᐊᖏᔪᖅᑳᖓ ᐃᒪᐃᔪᓐᓇᖅᑐ, ᐃᓗᐊᓂ ᐅᓪᓗᐃᑦ ᖁᓖᑦ ᑭᖑᓂᐊᒍ 

ᑐᓂᔭᐅᓚᐅᖅᑎᓪᓗᒍ ᑐᒃᓯᕋᐅᑎᓂ ᑖᒃᑯᐊ ᐃᓱᒪᒃᓴᖅᓯᐅᕈᑎᖃᑲᓐᓂᐅᑎᓂ, ᐃᓱᒪᓕᐅᔪᓐᓇᖅᑐᑦ 
ᓈᒻᒪᒃᓯᐊᕋᓗᐊᕐᒪᖔᑦ, ᐊᔾᔨᒋᙱᑕᖓ ᐅᕝᕙᓘᓐᓃᑦ ᖁᔭᓈᖅᑕᐅᓂᖓ ᐃᓱᒪᓕᐅᖅᑕᐅᓯᒪᔪᖅ 
ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ. 

 
ᓇᓕᖅᑲᖏᓐᓂᒃ ᑐᓂᔭᐅᔪᑦ ᑐᒃᓯᕋᖅᑐᒧᑦ 

(8) ᖃᑦᑎᕆᔨᒃᑯᑦ ᐊᖏᔪᖅᑳᖓ ᐊᑐᐃᓐᓇᐅᑎᒃᓯᔪᓐᓇᖅᑐ ᑐᒃᓯᕋᖅᓯᒪᔪᒧᑦ, ᐊᒻᒪᓗ 
ᓇᓪᓕᐊᒍᑐᐃᓐᓇᖅ ᐊᓯᖏᑎᒍ ᐊᒃᑐᖅᑕᐅᓯᒪᔪᓄᑦ, ᑎᑎᖅᑲᐃᑦ ᐃᓱᒪᓕᐅᕈᑕᐅᓯᒪᔪᑦ 
ᐃᓚᒃᑲᓐᓂᖓᓂ (7)−ᒥᒃ, ᐱᔾᔪᑎᖃᕐᓗᑎᒃ, ᐊᑐᐃᓐᓇᐅᓕᑐᐊᖅᐸᑕ. 
 
ᑐᓴᒐᒃᓴᒃᑎᒍ ᐱᔪᓐᓇᐅᑎᓕᒃ ᑐᒃᓯᕋᐅᑎᓂ 

(9) ᐊᑐᐃᓐᓇᐅᑎᒃᓯᓗᑎᒃ ᐃᓱᒪᓕᐅᕈᑕᐅᓯᒪᔪᓂ ᐃᓚᒃᑲᓐᓂᖓᓂ (8)−ᒥᒃ, ᑖᓐᓇ 
ᖃᑦᑎᕆᔨᒃᑯᑦ ᐊᖏᔪᖅᑳᖓ ᐊᑐᐃᓐᓇᐅᑎᒃᓯᔪᓐᓇᖅᑐᖅ ᑐᓴᒐᒃᓴᒃᑎᒍ ᐱᔪᓐᓇᐅᑎᓕᒃ 
ᑐᒃᓯᕋᐅᑎᓂᒃ ᑖᒃᑯᓄᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦᓄᑦ ᐊᑐᖅᑕᐅᖁᔭᖏᑦ ᐃᓚᖓᓂ 14.1-ᒥᒃ. 
 
ᑐᒃᓯᕋᖅᑐᖅ ᑖᒃᑯᓄᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᓐᓄᑦ 
14.1. (1) ᐊᑐᐊᖅᑕᐅᓯᒪᔪᖅ ᐃᓚᒃᑲᓐᓂᖓᓂ (2)−ᒥᒃ, ᑖᓐᓇ ᐃᓄᒃ ᐊᑲᐅᙱᓕᐅᕈᑎᖃᖅᑐᖅ 
ᑖᑦᓱᒪ ᐃᓱᒪᓕᐊᕆᓯᒪᔭᖓᓐᓄᑦ ᖃᑦᑎᕆᔨᒃᑯᑦ ᐊᖏᔪᖅᑳᖓᑕ ᐋᖅᑭᑕᖓᓄᑦ ᐃᓚᖓᑎᒍ 14-ᒥᒃ 
ᑐᕌᒍᑎᐅᔪᓐᓇᖅᑐ ᑖᒃᑯᓄᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦᓄᑦ ᒪᓕᒃᑕᐅᖁᓪᓗᒋᑦ 
ᓇᓪᓕᐊᒍᑐᐃᓐᓇᖏᑦ ᐅᑯᐊ ᐱᔾᔪᑎᐅᔪᑦ: 

(a) ᑐᑭᓕᐅᖅᑕᐅᓂᖏᑦ ᑖᒃᑯᐊ ᑐᑭᖃᑦᓯᐊᕆᐊᓖᑦ ᒪᓕᒐᖏᑦ ᐅᕝᕙᓘᓐᓃᑦ 
ᑕᐃᒪᐃᓕᖓᑦᓯᐊᕋᓗᐊᕐᒪᖔᑦ ᒪᓕᑦᑎᐊᕆᐊᖃᕐᓂᖏᑦ ᑖᒃᑯᐊ 
ᐊᑐᖁᔭᐅᔪᓂ; 

(b) ᐃᓱᒪᓕᐅᖅᑐᖃᖅᓯᒪᑎᓪᓗᒍ ᑖᒃᑯᐊ ᐃᖅᑲᓱᕐᓗᒋᑦ ᑎᓕᓯᔾᔪᑏᑦ 
ᐋᖅᑭᒃᑕᐅᓯᒪᔪᑦ ᒪᓕᓪᓗᒋᑦ ᐃᓚᒃᑲᓐᓂᖓᓂ 12(1)−ᒥᒃ ᐅᕝᕙᓘᓐᓃᑦ 
(2)−ᒥᒃ ᑕᐃᑲᓂᓪᓗ ᐊᕕᒃᑐᖅᓯᒪᔪᓂ 12(3)(b)−ᒥᒃ. 

 
ᐱᕕᒃᓴᖃᖅᑎᑕᐅᔪᓐᓇᓐᖏᑦᑐᖅ 
 (2) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᑖᓐᓇ ᑐᒃᓯᕋᐅᑎ ᐋᖅᑭᒃᑕᐅᔪᓐᓇᙱᑦᑐᖅ ᑕᐃᑲᓂ 
ᐃᓚᒃᑲᓐᓂᖓᓂ (1)−ᒥᒃ ᐃᓱᒪᓕᐊᖑᓯᒪᔪᓂ ᐃᓚᖃᖅᑐᓂ ᑎᓕᓯᔾᔪᑎᒥ ᐋᖅᑭᒃᑕᐅᓯᒪᔪᒥ 
ᐃᓚᖓᓂ 11.3-ᒥᒃ. 
 
ᓱᕈᖅᑏᖃᑕᐅᓐᓂᕈᓂ ᓴᓇᔭᐅᓯᒪᔪᒥᒃ 
 (3) ᑭᓯᐊᓂ ᑖᓐᓇ ᑐᒃᓯᕋᐅᑎ ᐅᕝᕙᓘᓐᓃᑦ ᐅᓐᓂᕐᓘᑎᑦ ᐃᓚᖃᒍᓂ ᓱᕈᖅᑏᖃᑕᐅᓂᕈᓂ 
ᓴᓇᔭᐅᓯᒪᔪᒥᒃ, ᓇᓪᓕᐊᒍᑐᐃᓐᓇᖓ ᐅᓐᓂᕐᓗᖅᑐᒧᑦ ᐅᕝᕙᓘᓐᓃᑦ ᓴᐳᔾᔨᔪᖅ ᐋᖅᑭᒃᓱᐃᓂᐊᙱᓚ 
ᓴᓇᔭᕆᐊᓕᖕᒥ ᐅᑕᖅᑭᔪᖃᖅᑎᓪᓗᒍ ᑐᒃᓯᕋᐅᑎᓂ ᐅᕝᕙᓘᓐᓃᑦ ᐅᓐᓂᕐᓗᖅᓯᒪᔪᒥ. 

ᐊᐅᓚᓂᖏᑦ 
 (4) ᒫᓐᓇᒧᑦ ᑖᒃᑯᐊ ᐊᐅᓚᓂᖏᑦ ᐃᓚᖓᓂ ᑕᐃᑲᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ 
ᐱᖁᔭᖓᓂ ᑐᕌᖓᔪᑦ ᑐᒃᓯᕋᐅᑎᓂ ᐊᒻᒪᓗ ᒪᓕᒐᐅᔪᓄᑦ ᐃᓚᖓᓂ. 
  



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭ 
 

 9  S.Nu. 2017,c.7 

ᐅᓐᓂᕐᓗᕐᓂᖅ  
15. ᑖᒃᑯᐊ ᐃᓱᒪᓕᐅᕈᑕᐅᓯᒪᔪᑦ ᑖᒃᑯᓇᖓ ᐅᖃᐅᔾᔨᒋᐊᖅᑏᑦ ᖃᑎᒪᔨᖏᓐᓄᑦ ᑖᒃᑯᓄᖓ 
ᐅᓂᕐᓘᑎᐅᔪᓐᓇᖅᑐᑦ ᑖᒃᑯᓄᖓ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᐱᔾᔪᑎᒋᓪᓗᓂᐅᑦ 
ᐋᖅᑭᒃᑕᐅᓯᒪᔪᑦ ᑕᐃᑲᓂ ᐃᓚᖓᓂ 19−ᒥᒃ ᑖᒃᑯᓇᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ 
ᐱᖁᔭᖓᓐᓂ. 
ᐋᖅᑭᒋᐊᖅᑕᐅᔪᑦ: ᑎᓴᒪᖓᓐᓂ ᒪᓕᒐᓕᐅᕐᕕᖕᒥ, ᒫᑦᓯ 2, 2017. 
 
8. ᐃᓚᖓᓂ 17.1-ᒥᒃ ᐋᖅᑭᒋᐊᖅᑕᐅᔪᑦ ᑖᒃᑯᐊ ᐲᖅᑕᐅᓗᑎᒃ “ᐊᒻᒪᓗ 
ᓄᓇᖃᕐᕕᒋᔭᒥᓂᒃ ᐃᑲᔪᖅᐸᑦᑐᐃᑦ” ᐊᒻᒪᓗ ᑭᖑᕐᕕᓗᒋᑦ “ᓄᓇᖃᕐᕕᒋᔭᒥᓂᒃ ᐃᑲᔪᖅᐸᑦᑐᐃᑦ, 
ᐅᖃᐅᔾᔨᒋᐊᖅᑏᑦ ᖃᑎᒪᔨᖏᑦ ᐅᕝᕙᓘᓐᓃᑦ ᐃᓚᒋᔭᐅᔪᑦ ᑖᒃᑯᓄᖓ ᐅᖃᐅᔾᔨᒋᐊᖅᑏᑦ 
ᖃᑎᒪᔨᖏᓐᓄᑦ”. 
 
9. (1) ᐃᓚᒃᑲᓐᓂᖓᓂ 23-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ 

(a) ᐃᓚᒋᐊᖅᑕᐅᓗᓂ ᑖᒃᑯᐊ ᒪᓕᓪᓗᒋᑦ ᑭᖑᓂᐊᒍ ᐊᕕᒃᑐᖅᓯᒪᔪᓂ (d)-
ᒥᒃ: 

 
(d.1) ᐃᖅᑲᓱᕐᓗᒋᑦ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ, ᐱᖃᓯᐅᑎᔪᑦ 
 (i) ᐅᖃᐅᓯᖃᑲᑦᑕᒃᑎᓪᓗᒋᑦ, 

(ii) ᓴᓇᖃᑦᑕᓂᖏᑦ ᐊᒻᒪᓗ ᐋᖅᑮᒋᐊᕈᓐᓇᕐᓗᑎᒃ, ᐱᖃᓯᐅᑎᔪᑦ ᑖᒃᑯᐊ 
ᐃᓱᒪᒋᔭᐅᔭᕆᐊᓖᑦ ᓴᓇᖃᑦᑕᓂᕐᒧᑦ ᐅᕝᕙᓘᓐᓃᑦ ᑖᓐᓇ 
ᐋᖅᑭᒋᐊᖅᑕᐅᓗᓂ ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓐᓂᑦ 

(iii) ᐊᐅᓚᓂᖃᐃᓐᓇᕐᔪᑎᖏᑦ, ᐱᖃᓯᐅᑎᔪᑦ ᑖᒃᑯᐊ 
ᕿᒥᕐᕈᔭᐅᖏᓐᓇᖅᑐᑦ ᐊᒻᒪᓗ ᐊᖏᒃᑲᓐᓂᐅᑏᑦ ᑖᑦᓱᒪ 
ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓄᑦ, 

(iv) ᐱᒋᐊᖅᓯᒪᔪᑦ ᐊᑐᐊᒐᖓᓂ ᐃᓕᓐᓂᐊᕈᑎᓄᑦ, ᓱᓇᕐᕈᑏᑦ, ᐊᒻᒪᓗ 
ᑐᓂᔭᐅᓪᓗᑎᒃ ᐱᔾᔪᑎᒋᓪᓗᒍ ᑲᑎᙵᔾᔪᑎᖓ ᑖᒃᑯᐊ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑏᑦ, 

(v) ᐊᓯᖏᑦ ᐱᓕᕆᐊᖑᔪᑦ ᐱᖃᓯᐅᔾᔭᐅᔭᕆᐊᓖᑦ ᑕᐃᑯᙵ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᓄᑦ, ᐊᒻᒪᓗ  

(vi) ᐊᖏᕈᑏᑦ ᐊᐅᓚᓂᖓ; 
 

(b) ᐊᕕᒃᑐᖅᓯᒪᔪᓂ (e)-ᒥᒃ ᑖᓐᓇ ᐲᖅᑕᐅᔪᖅ “ᐃᓗᓕᖏᑦ ᐊᒻᒪᓗ 
ᐋᖅᑭᒃᓯᕕᐅᔪ ᐊᑕᓇᖅᑕᐃᓕᔾᔪᑎᓂ ᐊᒻᒪᓗ ᑐᑭᒋᓪᓗᓂᐅᑦ ᐊᓂᕕᖓ” 

(c) ᐃᓚᒋᐊᕐᓗᒍ “ᐊᒻᒪᓗ” ᑭᖑᓪᓕᖅᐹᖓᓐᓂ ᖃᓪᓗᓈᑦᑎᑑᖓᔪ 
ᐊᕕᒃᑐᖅᓯᒪᔪᓂ (e.1)-ᒥᒃ; ᐊᒻᒪᓗ 

(d) ᐲᖅᑕᐅᓗᓂ ᑖᓐᓇ ᐊᕕᒃᑐᖅᓯᒪᔪᓂ (f)-ᖑᔪᖅ. 

 (2) ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 23(1)-ᒥᒃ: 
 
ᐊᖏᖅᑕᐅᔪᓐᓇᖅᑐᑦ ᓇᓗᓇᐃᒃᑯᑎᒍ 
 (1.1) ᒪᓕᒐᕋᓛᑦ ᐊᖅᑭᒃᑕᐅᓯᒪᔪᑦ ᐊᕕᒃᑐᖅᓯᒪᔪᓂ (1)(d.1)(iv)−ᒥᒃ ᐊᖏᖅᑕᐅᔪᓐᓇᖅᑐᑦ 
ᓇᓗᓇᐃᒃᑯᑎᒍ, ᐃᓘᓐᓇᓂ ᐅᕝᕙᓘᓐᓃᑦ ᐃᓚᐃᓐᓇᖓᓂ, ᐊᓯᔾᔨᖅᑕᐅᓪᓗᑎᒃ ᐅᕝᕙᓘᓐᓃᑦ 
ᐊᓯᔾᔨᖅᑕᐅᒐᑎ, ᐊᒻᒪᓗ ᐋᖅᑭᒋᐊᖅᑕᐅᔪᓐᓇᖅᑐᑦ ᑭᖑᓂᐊᒍ, ᒪᓕᒐᖏᑦ ᐊᒻᒪᓗ 
ᐊᑐᖅᑕᐅᔭᕆᐊᓖᑦ ᐃᖃᓱᕐᓗᒋᑦ ᑖᑯᐊ ᐃᓕᓐᓂᐊᕐᑐᑦ, ᓱᓇᕈᑏᑦ, ᐅᕝᕙᓘᓃᑦ ᑐᓂᔭᐅᓗᑎᒃ 
ᐱᔾᔪᑎᒋᓗᒍ ᑲᑎᖓᔾᔪᑎᖓ ᑖᑯᐊ ᐃᑯᐊᓪᓚᑕᐃᓕᒪᓂᕐᒧᑦ  ᐸᕐᓇᐅᑏᑦ. 
 
 (3) ᒪᓕᓪᓗᒋᑦ ᐃᓚᒋᐊᖅᑕᐅᔪᑦ ᑭᖑᓂᐊᒍ ᐃᓚᒃᑲᓐᓂᖓᓂ 23(2)-ᒥᒃ: 
 
ᒪᓕᒐᖏᑦ ᐋᖅᑭᒋᐊᖅᑕᐅᔪᑦ 

(2.1) ᐅᖃᐅᔾᔨᒋᐊᖅᑏᑦ ᖃᑎᒪᔨᓐᓄᑦ ᑐᓂᔭᐅᓯᒪᔪᓐᓇᕐᒥᔪᑦ ᑐᒃᓯᕋᐅᑎᓂ ᐊᒻᒪᓗ 
ᐊᑐᓕᖁᔭᐅᔪᓂ ᑖᒃᑯᐊ ᐋᖅᑭᒋᐊᖅᑕᐅᓗᑎᒃ ᓇᓪᓕᐊᒍᑐᐃᓐᓇᖅ ᒪᓕᒐᖏᑦ, ᐊᖏᖅᑕᐅᓯᒪᔪᓂ 
ᒪᓕᓪᓗᒋᑦ ᐊᕕᒃᑐᖅᓯᒪᔪᓂ 2(a)-ᒥᒃ ᒪᓕᒍᑎᖃᕐᓗᑎᒃ ᐊᑐᐃᓐᓇᐅᔪᓂ ᑕᐃᑲᓂ ᐃᓚᖓᓂ 20-ᒥᒃ 
ᑖᒃᑯᐊ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖓᓐᓂ. 
 
 

ᐋᖅᑭᒋᐊᕈᑕᐅᔪᒪᑦ ᐋᖅᑭᒋᐊᒃᑲᓐᓂᕈᑕᐅᖕᒥᔪᑦ 
 

ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ 
 
10. ᐃᓚᒃᑲᓐᓂᖓᓃᑦᑐᑦ 35(2.1), 35(3)-ᒥᒃ ᐊᒻᒪᓗ 35(6)-ᒥᒃ ᑎᑭᓪᓗᓂ (8)-ᒧᑦ 

ᑕᐃᑲᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ ᐲᖅᑕᐅᕗᑦ. 
 
 

ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ ᒥᑭᓂᖅᓴᑦ ᓄᓇᓖᑦ ᐱᖁᔭᖅ 
 
11. ᑖᒃᑯᐊ ᓄᓇᓕᐸᐅᔭᐃᑦ, ᓄᓇᓖᑦ ᐊᒻᒪᓗ ᒥᑭᓂᖅᓴᑦ ᓄᓇᓖᑦ ᐱᖁᔭᖅ 

ᐋᖅᑭᒋᐊᖅᑕᐅᕗᑦ ᐅᑯᓄᖓ 
(a) ᐲᖅᑕᐅᓗᓂ “ᐊᒻᒪᓗ” ᑕᐃᑲᓂ ᖃᓪᓗᓈᖅᑎᑑᖅᑐᓂ ᑎᑎᕋᖅᓯᒪᔪᒥ 

ᐊᕕᓐᓂᖓ 170.9(d)-ᒥᒃ; ᐊᒻᒪᓗ 
(b) ᐃᓚᒋᐊᖅᑕᐅᓪᓗᓂ ᑖᒃᑯᓄᖓ ᒪᓕᓪᓗᓂ ᑭᖑᓂᐊᒍ ᑎᑎᕋᖅᓯᒪᔪᒥ 

ᐊᕕᓐᓂᖓ 170.9(d.1)-ᒥᒃ: 
 

(d.1) ᑖᒃᑯᐊ ᐱᓕᕆᐊᖑᔭᕆᐊᖃᒻᒪᕆᑦᑐᖅ ᐃᓚᖓᑕ ᓄᓇᓕᓐᓄᑦ 
ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ, ᐊᑐᐃᓐᓇᐅᔪᓂ ᑕᐃᑲᓂ 
ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ; ᐊᒻᒪᓗ 

  



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭ 

ᕼᐋᒻᒪᓚᒃᑯᑦ ᐱᖁᔭᖅ 
 
12. ᑖᓐᓇ ᕼᐋᒻᒪᓚᒃᑯᑦ ᐱᖁᔭᖅ ᐋᖅᑭᒋᐊᖅᑕᐅᕗᑦ ᐅᑯᓄᖓ 

(a) ᐲᖅᑕᐅᓗᓂ “ᐊᒻᒪᓗ” ᖃᓪᓗᓈᑦᑎᑐᖓᔪᓂ ᑎᑎᕋᖅᓯᒪᔪᒥ ᐊᕕᓐᓂᖓ 
170.9(d)-ᒥᒃ; ᐊᒻᒪᓗ  

(b) ᐃᓚᒋᐊᖅᑕᐅᓪᓗᓂ ᑖᒃᑯᓄᖓ ᒪᓕᓪᓗᓂ ᑭᖑᓂᐊᒍ ᑎᑎᕋᖅᓯᒪᔪᒥ 
ᐊᕕᓐᓂᖓ 170.9(d)-ᒥᒃ: 

 
(d.1) ᑖᒃᑯᐊ ᐱᓕᕆᐊᖑᔭᕆᐊᖃᒻᒪᕆᑦᑐᖅ ᐃᓚᖓᑕ ᓄᓇᓕᓐᓄᑦ 

ᐃᑯᐊᓪᓚᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᑦ, ᐊᑐᐃᓐᓇᐅᔪᓂ ᑕᐃᑲᓂ 
ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ; ᐊᒻᒪᓗ 

 

ᐃᒥᐊᓗᓕᕆᓂᕐᒧ ᐱᖁᔭᖅ 

13. ᑎᑎᕋᖅᓯᒪᔪᒥ ᐊᕕᓐᓂᖓ 37(b)-ᒥᒃ ᑕᐃᑲᓂ ᐃᒥᐊᓗᓕᕆᓂᕐᒧᑦ ᐱᖁᔭᖅ 
ᐋᖅᑭᒋᐊᖅᑕᐅᕗᑦ ᐲᖅᑕᐅᓗᓂ “ᐃᑯᐊᓪᓚᑦᑕᐃᓕᒪᓂᕐᒧᑦ ᐱᖁᔭᖅ” ᐊᒻᒪᓗ 
ᑭᖑᕝᕕᖅᑕᐅᕗᑦ “ᐃᑯᐊᓪᓚᐃᔾᔭᐃᖅᓯᒪᓂᕐᒧᑦ ᐱᖁᔭᖅ”. 

 
 

ᐊᓯᑦᔨᐸᓪᓕᐊᔪᐃᑦ 
 
14. ᕼᐋᒻᒪᓚᒃᑯᓕᕆᔨᒫᑦ ᓴᓇᒋᐊᖃᖅᐳᑦ ᐊᒻᒪᓗ ᑐᓂᓯᓪᓗᑎᒃ ᐃᑯᐊᓪᓚᑕᐃᓕᒪᓂᕐᒧᑦ 

ᐸᕐᓇᐅᑎᖏᓐᓂᑦ ᐊᖏᕈᑕᐅᕆᐊᖃᕐᓂᖓᓂ ᑕᐃᑲᓂ ᐊᖏᕈᑎᐅᓯᒪᔪᒥ ᐃᓚᖓ 5.01-
ᒥᒃ ᐱᖁᔭᕐᒥᑦ ᐃᓗᐊᓂ ᑕᖅᑭᓂ ᐱᖓᓲᔪᖅᑐᓂ ᑕᐃᑲᙵ ᐃᓚᖓ 5 ᑖᑦᓱᒪ 
ᐱᖁᔭᐅᑉ ᐊᑐᓕᖅᑎᑕᐅᓂᐊᕐᓂᖓᓂ, ᐊᒻᒪᓗ ᑕᐃᒪᐃᒋᐊᖃᕋᓱᒋᑉᐸᐅᑦ 
ᒪᓕᑦᑕᐅᓂᕆᔭᖓᓄ ᑕᐃᑲᓂ ᐃᓚᖓ 5.01-ᒥᒃ ᐱᖁᔭᕐᒥ ᑕᐃᒪᐃᓚᐅᖅᑎᓪᓗᒍ. 

 
ᐊᑐᓕᕐᓂᐊᖅᑐᖅ 

 
15.  (1) ᒪᓕᓪᓗᒋᑦ ᐃᓚᒃᑲᓐᓂᖓᓂᑦᑐᑦ (2)-ᒥᒃ ᑎᑭᓪᓗᓂ (6)-ᒧᒃ, ᑖᓐᓇ ᐱᖁᔭᖅ 

ᐊᑐᓕᕐᓂᐊᖅᑐᖅ ᐊᖏᕈᑕᐅᔪᒧᑦ. 
 

(2) ᑎᑎᕋᖅᓯᒪᔪᒥ ᐊᕕᓐᓂᖓ 4(b)-ᒥᒃ ᑎᑭᓪᓗᓂ (d)-ᒧᑦ ᐊᒻᒪᓗ 9(1)(b)-ᒧᒃ 
ᑎᑭᓪᓗᓂ (d)-ᒧᑦ ᑖᑦᓱᒥᖓ ᐱᖁᔭᕐᒥᑦ ᐊᑐᓕᑦᓴᐅᑎᒋᓂᐊᖅᑐᖅ ᑭᖑᓂᐊᒍᑦ ᐃᓚᖓ 
5-ᒥᒃ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ ᐊᑐᓕᕐᓂᐊᖅᑐᖅ, ᐅᕝᕙᓘᓐᓃᑦ, 
ᐊᑐᓕᖅᑎᓯᒪᑦᓴᐅᑎᒋᔪᒃ, ᐊᖏᕈᑕᐅᔪᒧᑦ. 

 
 



ᐱᖁᔭᖅ ᐋᖅᑭᒋᐊᖅᑕᐅᔪᖅ ᐃᑭᑦᑕᐃᓕᒪᑎᑦᑎᓂᕐᒧᑦ ᐱᖁᔭ 

(3) ᑖᓐᓇ ᒪᓕᒡᓗᒍ ᐃᓗᓕᖏᑦ ᑖᑦᓱᒪ ᐱᖁᔭᐅᑉ ᐊᑐᓕᕐᓂᐊᖅᑐᖅ ᑕᐃᑲᓂ 
ᐅᓪᓗᖓᓂ ᐋᖅᑭᑕᐅᓂᖓᑕ ᑎᓕᓯᑦᔪᑎᒃᑯᑦ ᑲᒥᓯᓇᒧᑦ: 

(a) ᐃᓚᖓ 3; 
(b) ᑎᑎᕋᖅᓯᒪᔪᒥ ᐊᕕᓐᓇᖓ 4(f)-ᒥᒃ; 
(c) ᐃᓚᖓ 5; 
(d) ᑎᑎᕋᖅᓯᒪᔪᒥ ᐊᕕᓐᓇᖓ 9(1)(a)-ᒥᒃ; 
(e) ᐃᓚᒃᑲᓐᓂᖓᓂ 9(2); 
(f) ᐃᓚᖓ 14; 

 
(4) ᐃᓚᖓᓂ 6-ᒥᒃ ᑎᑭᓪᓗᓂ 8-ᒧᑦ ᑖᑦᓱᒪ ᐱᖁᔭᐅᑉ ᐊᑐᓕᖅᑎᑦᓴᐅᑎᒋᓪᓗᒍ 
ᑭᖑᓂᒍᒃᑲᓐᓂᖅ ᑖᑦᓱᒪ 

(a) ᐃᓚᖓᓂ 17-ᒥᒃ ᑎᑭᓪᓗᓂ 19-ᒧᑦ ᐊᒻᒪᓗ ᐃᓚᒃᑲᓐᓂᖓᓂ 35(2)-ᒥᒃ 
ᑖᑦᓱᒪ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ ᐊᑐᓕᕐᓂᐊᖅᑐᖅ; 

(b) ᐃᓚᖓᓂ 16-ᒥᒃ ᐊᒻᒪᓗ 17-ᒥᒃ ᑖᑦᓱᒪ ᐱᖁᔭᖅ ᐋᖅᑭᒋᐊᖅᑕᐅᔪᑦ 
ᐱᖁᔭᐅᔪᓂᒃ ᐃᖅᑲᓱᕐᓗᒋᑦ ᑖᒃᑯᐊ ᒪᓕᒐᐃᑦ ᐊᒻᒪᓗ 
ᐊᑐᖅᑕᐅᔭᕆᐊᓖᑦ, ᓴᖅᑭᑕᐅᓪᓗᓂ ᐱᖁᔭᑦᓴᐅᑎᓪᓗᒍ 28 ᑕᐃᑲᓂ 
ᐱᖓᔪᐊᓂ ᑲᑎᒪᓂᐅᑉ ᓯᑕᒪᖓᑕ ᒪᓕᒐᓕᐅᖅᑏᑦ, ᐊᑐᓕᕐᓂᐊᖅᑐᖅ; 
ᐊᒻᒪᓗ 

(c) ᐊᖏᖅᑕᐅᓂᖓᑕ 
 
(5) ᐃᓚᒃᑲᓐᓂᖓᓂ 9(3)-ᒥᒃ ᑖᑦᓱᒪ ᐱᖁᔭᐅᑉ ᐊᑐᓕᖅᑎᓴᐅᑎᒋᓪᓗᒍ 
ᑭᖑᓂᐊᒍᒃᑲᓂᖅ ᑖᑦᓱᒪ 

(a)  ᐃᓚᒃᑲᓐᓂᖓᓂ 35(10)-ᒥᒃ ᑖᑦᓱᒪ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ 
ᐱᖁᔭᖅ ᐊᑐᓕᕐᓂᐊᖅᑐᖅ; 

(b) ᐃᓚᖓ 19-ᒥᒃ ᑖᑦᓱᒪ ᐱᖁᔭᑉ ᐋᖅᑭᒋᐊᖅᑕᐅᔪᑦ ᐱᖁᔭᐅᔪᓂᒃ 
ᐃᖅᑲᓱᕐᓗᒋᑦ ᑖᒃᑯᐊ ᒪᓕᒐᐃᑦ ᐊᒻᒪᓗ ᐊᑐᖅᑕᐅᔭᕆᐊᓖᑦ, 
ᓴᖅᑭᑕᐅᓪᓗᓂ ᐱᖁᔭᑦᓴᐅᑎᓪᓗᒍ 28 ᑕᐃᑲᓂ ᐱᖓᔪᐊᓂ ᑲᑎᒪᓂᐅᑉ 
ᓯᑕᒪᖓᑕ ᒪᓕᒐᓕᐅᖅᑏᑦ, ᐊᑐᓕᕐᓂᐊᖅᑐᖅ; ᐊᒻᒪᓗ 

(c) ᐊᖏᖅᑕᐅᓂᖓᑕ. 
 

(6) ᐃᓚᖓᓂ 11-ᒥᒃ ᐊᒻᒪᓗ 12-ᒥᒃ ᑖᑦᓱᒥᖓ ᐱᖁᔭᕐᒥᑦ ᐊᑐᓕᕐᓂᐊᖅᑐᖅ ᑕᖅᑭᓂ 
ᐱᖓᓲᔪᖅᑐᓂ ᑭᖑᓂᐊᒍ ᐃᓚᖓ 5-ᒥᒃ ᑖᑦᓱᒥᖓ ᐱᖁᔭᕐᒥᑦ ᐊᑐᓕᕐᓂᐊᖅᑐᖅ. 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

